
				এই পাতাটির মুদ্রণ সংশোধন করা প্রয়োজন। 
পরিভাষাপ্রকরণ । Տ)
রসসিন্দুরপ্রস্তুতবিধি ।
রসসিন্দূর প্রস্তুত সম্বন্ধে বিবিধ মত শাস্ত্রে দৃষ্ট হয় ; কিন্তু সর্ব্বদা ব্যবঙ্গত বিধি এই স্থানে লিপিবদ্ধ করা হইল। পূর্ব্বোক্ত নিয়মে শোধিত পারদ ৮ তোলা এবং শোধিত গন্ধক পারুদের সমান গ্রহণ করিয়া কাজলী করত ঐ কজ্জলীকে বটের অঙ্কুরের কাথদ্বারা ৩ বার ভাবনা দিবে ; অনন্তর ঐ কাজলী মুক্তিকালিপ্ত একটি কাচের বোতলে পূর্ণ করিয়া তাহার মুখ খড়ী দ্বারা বন্ধ করিবে ঐবং একটী মাটির হাড়ির নিম্নভাগে একটি সূক্ষ্ম ছিদ্র করিয়া তন্মধ্যে ঐ বোতল এরূপভাবে স্থাপন করিবে, যেন ঐ হাড়ীর ছিদ্রের উপর বোতল দুণ্ডায়মান থাকে, তৎপরে ঐ হাড়ী বালুকাদ্বারা পূর্ণ করিয়া হাড়ীর নিয়ে জ্বাল দিবে, সময় সময় বোতলের মুখ উত্তপ্ত লৌহের শিকদ্বারা পরিষ্কার করিয়া দিবে, এরূপভাবে চারিপ্রহর জ্বাল দিলে সমস্ত পারদ বোতলের গলাব্য সংলগ্ন হইবে । বোতলের মধ্য হইতে অগ্নির আভা দুষ্ট হইলে, পাক সিদ্ধ হইয়াছে জানিবে, তৎপরে বোতল শীতল হইলে ভাঙ্গিখ। তাহার মধ্য হইতে রসসিন্দূর গ্রহণ করিবে , পাদ শোধনী লিপি ১ পৃষ্ঠায় ও গন্ধক শোধনবিধি ২ পৃষ্ঠায় দ্রষ্টব্য ।
স্বর্ণসিন্দূরপ্রস্তুতবিধি ।
স্বর্ণপাত ১ তোলা শাস্ত্রোক্ত নিয়মানুসারে শোধন করিয়া কাচিদ্বারা অতি সুক্ষ্মীরূপে কর্ত্তন করিবে ; পরে উহার সহিত শোধিত পারদ ৮ তোলা মর্দন করিয়া মিশ্রিত করিবে, স্বর্ণের সহিত পারদ মিশ্রিত হইলে, উহাতে শোধিত গন্ধক ৮ তোলা প্রদান পূর্বক কাজলী করিয়া মৃত্তিকালিপ্ত বোতলে পূর্ণ করিবে, পরে সচ্ছিন্দ্র হাড়ীর উপর ঐ বোতল স্থাপন করিয়া বোতলের গলার নিম্নভাগ পর্যন্ত বালুক দ্বারা পূর্ণ করিবে, এবং গলদেশ সম্যকরূপে লবণে বেষ্টিত করিয়া বোতলের মুখ খড়ী দ্বারা রুদ্ধ করত রসসিন্দূরের পাকের নিয়মানুসারে ৪ প্রহর পাক করিবে ; বোতলের মধ্য হইতে অগ্নির আভা দুষ্ট হইলে, পাক শেষ হইয়াছে জানিবে ; বোতল শীতল হইলে ভগ্ন করিয়া স্বর্ণাসিন্দুর গ্রহণ করিবে এবং বোতলের নিয়ন্থস্বর্ণ যথোক্ত নিয়মানুসারে পুট দিয়া ঔষধে প্রয়োগ করিবে। স্বর্ণশোধন বিধি। ৮ পৃষ্ঠায়, পারদ শোধনবিধি ১ পৃষ্ঠায় ও গন্ধক শোধনবিধি ২ পৃষ্ঠায় দ্রষ্টব্য।

